CWESTIYNAU AC ATEBION AR AMODAU TYWYDD DIFRIFOL 
 

ARHOLIADAU 
 

Mae'r cyngor hwn yn cwmpasu cymwysterau cyffredinol, gan gynnwys TGAU  a TAG (Lefel Uwch). 

 

Mae rhagor o wybodaeth ar gael ar wefannau'r cyrff dyfarnu. Mae'r Cyd-Gyngor Cymwysterau (JCQ) hefyd wedi darparu gwybodaeth ar y gwefannau, y gellir ei gweld drwy'r ddolen ganlynol:

 

JCQ: http://www.jcq.org.uk/
 

Os bydd yr ysgol neu'r coleg ar gau tan ychydig cyn i'r arholiadau ddechrau, sut bydda i'n gwneud trefniadau i ddosbarthu unrhyw bapurau arholiad sy'n weddill yn ddiogel?
Mae'n bwysig eich bod yn cysylltu â'r corff dyfarnu. Byddant yn gallu gwneud trefniadau i sicrhau y gellir dosbarthu papurau yn ddiogel mewn amgylchiadau o'r fath.

 

Pan fydd yr ysgol neu'r coleg wedi cau yn ystod y gyfres o arholiadau, a fydd disgyblion yn dal i fedru sefyll arholiadau? 
Bydd angen i'r ysgol neu'r coleg benderfynu p'un a fyddai'n ymarferol agor i gynnal arholiadau. Os na, mae dau opsiwn arall ar gael. Gallai'r ymgeiswyr gael eu hail-gofrestru i sefyll eu harholiadau yng nghyfres yr haf neu gyfres o arholiadau diweddarach. Fel arall, efallai y bydd yn bosibl i'r ymgeiswyr sefyll yr arholiad mewn lleoliad arall (gweler 'A ellir gwneud trefniadau i ymgeiswyr sefyll arholiadau mewn ysgol neu goleg cyfagos?' isod). Lle nad yw ymgeisydd yn gallu ailsefyll uned ar gyfer hen fanyleb dylai’r ysgol wneud cais am  'Ystyriaeth Arbennig'.

 

Mae 'Ystyriaeth arbennig' yn caniatáu i gorff dyfarnu roi gradd lle na ellir sefyll arholiad neu lle mae'r disgybl o dan anfantais, cyn belled â bod digon o dystiolaeth i wneud dyfarniad rhesymol. Dyma'r ymdriniaeth decaf bosibl i bob ymgeisydd. Cyhoeddir y gofynion ar gyfer ystyriaeth arbennig gan y rheoleiddwyr cymwysterau yng Nghod Ymarfer TGAU, TAG ac AEA.   Mae gwybodaeth am 'Ystyriaeth arbennig' a ffurflenni cais ar gael ar wefan JCQ.

 

A ellir gwneud trefniadau i ymgeiswyr sefyll arholiadau mewn ysgol neu goleg cyfagos?
Cred APADGOS ei bod yn annhebygol y byddai hyn yn opsiwn defnyddiol yn y rhan fwyaf o achosion, a gallai greu anawsterau sylweddol pe byddai nifer fawr o ymgeiswyr yn gwneud hyn. Fodd bynnag, cysylltwch â'ch corff dyfarnu i drafod y materion os credwch y gall hyn fod yn opsiwn. Bydd angen i chi hefyd gadarnhau fod yr ysgol neu'r coleg cyfagos wedi cytuno a bod ganddynt le. 

 

